
Trajnimi i Trajneréve: Fuqizimi i profesionistéve té AFP me
aftési té gjelbra né sektorin agro-ushgimor

Rreth 40 mésues dhe profesionist€ nga institucionet ¢ Arsimit dhe Formimit Profesional (AFP) né€ Shqipéri dhe Kosové
pérfunduan me sukses njé program t€ specializuar 14-orésh Trajnimi t€ Trajneréve (ToT) mbi aftésité e gjelbra né sektorin
agro-ushqgimor. Programi ToT kombinoi njé sesion hyrés me sesione t¢€ thelluara online dhe detyra té€ pavarura, duke
pérfunduar me certifikimin e pjes€marrésve.

Pjesémarrésit u béné pjesé e programit ToT kryesisht t€ nxitur nga nevoja pér t€ ndérlidhur mé miré aftésité e gjelbra, modelet
e géndrueshme t€ biznesit dhe politikat agro-ushqimore me aktivitetet e tyre mésimore. Trajnimi u konsiderua si njé mundési
e miré pér t’u njohur me zbatimin praktik té aftésive t& gjelbra dhe pér t€ forcuar rrjetet profesionale q¢ mbéshtesin
bashképunimin dhe rritjen e kapaciteteve né t&€ ardhmen.

“Motivi kryesor pér t’u béré pjesé e kétij programi té trajneréve buron nga nevoja profesionale pér té ndérlidhur
politikat agro-ushqimore kombétare dhe evropiane me mésimdhénien praktike né AFP, duke reflektuar tranzicionin e
gjelbér dhe objektivat e géndrueshmérisé”- Poema Rogova, pjesémarrése né programin ToT, Kosové.

Pavarésisht interesit té larté, pjes€marrésit identifikuan disa pengesa kryesore n€ integrimin e aftésive t€ gjelbra né arsimin
profesional. Kéto pérfshijné mospérputhjen e kérkesave té tregut t€ punés dhe kurrikulave tradicionale t&€ AFP-sé, té cilat
shpesh nuk reflektojn€ mjaftueshém qéndrueshméring, ekonominé qarkulluese, digjitalizimin dhe menaxhimin eficent t&
burimeve. Po ashtu, sfidé mbeten edhe mungesa e materialeve didaktike té standardizuara, qasja e kufizuar né shembuj
praktiké nga terreni dhe nevoja pér trajnim t€ vazhdueshém stafit mésimor.

“Qasja e pérgjithshme éshté rezultati i shpejté, qé gjeneron menjéheré fitime té médha. Zbatimi i aftésive té gjelbra
kérkon durim, shpesh kthim né rrénjé dhe kjo e fundit shfaq shpesh problematika: njerézit kané ngut té ecin pérpara,
kané ngut té shkojné drejt zhvillimit dhe mendojné se e kaluara nuk ju duhet tashmé” - PhD. Brikené Dionizi,
pjesémarrése né programin ToT, Shqipéri.

Pér t’iu pérgjigjur kétyre sfidave, programi ToT i pajisi pjesémarrésit me njohuri t€ avancuara mbi aftésité e gjelbra né
sektorin agro-ushqimor, si edhe sesi mund té integrohen kéto afté€si n€é mésimdhénie. Trajnimi pérfshiu gjithashtu raste
konkrete nga Shqipéria dhe Kosova, duke ndihmuar pjesémarrésit té pérkthejné kornizat politike n€ zbatime praktike.

“Programi mé ndihmoi té realizoj objektivat fillestare duke kombinuar raste konkrete nga Shqipéria dhe Kosova me njé
kuptim mé té qarté té politikave agro-ushqimore té BE-sé dhe ményrén se si aftésité e gjelbra mund té aplikohen si
kompetenca praktike dhe té transferueshme né AFP” - PhD. Brikené Dionizi, pjes€marrése né€ programin ToT, Shqipéri.

Si rezultat, n€ pérfundim t€ trajnimit, pjes€marrésit u ndjené mé té pérgatitur pér t€ zbatuar njohurité e fituara né praktikén
e tyre profesionale, duke treguar mé shumé besim pér t€ prezantuar pérmbajtje inovative n€ mésimdhénie.

“Ndjehem mé e pérgatitur pér té integruar aftésité e gjelbra né aktivitetet e mia profesionale, vecanérisht pérmes
shembujve praktikeé té ndaré gjaté trajnimit”’- Poema Rogova, pjes€émarrése né programin ToT, Kosové.

Duke u mbéshtetur n€ kété pérvojé, pjesémarrésit sugjeruan disa ményra pér t€ pérmirésuar me tej programe t€ tilla trajnimi.
Rekomandimet kryesore pérfshinin rritjen e komponentéve praktiké, si aktivitetet né terren dhe projektet pilot, si dhe
pérfshirjen mé t€ drejtpérdrejté t€ agro-bizneseve dhe institucioneve lokale.

Pérmes nismave si ky program ToT, profesionistét e angazhuar né sistemin e AFP fuqizohen pér té shérbyer si aktoré t&

réndésishém qé€ sjellin ndryshim, duke nxitur integrimin e aftésive t€ gjelbra n€ arsimin profesional. Duke investuar né
kapacitetet e tyre, programi ka ndihmuar né krijimin e njé€ sektori agro-ushgimor mé t&€ qéndrueshém.

“=% Ky projekt financohet nga Bashkimi Evropian. Mendimet dhe
= e opinionet e shprehura jané vetém t& autoréve dhe nuk pasqyrojné
i iz L) domosdoshmérisht ato té Bashkimit Evropian apo t€ Agjencisé
3 'Aiiﬂ‘ ey tv * Ekzekutive Evropiane pér Arsimin dhe Kulturén (EACEA). As
Bashkimi Evropian dhe as EACEA nuk mbajné pérgjegjési pér to.




